
Polisi lechyd a Diogelwch

Manylion yr Ysgol
Enw: Ysgol Llan-y-pwll

Cyfeiriad: Ffordd Parc Borras, Borras, Wrecsam, LL12 7TH
Rhif Ffén: 01978 594101
E-bost: mailbox@ysgolllanypwll-pri.wrexham.sch.uk

Y sawl sydd &’r Cyfrifoldeb Terfynol dros lechyd a Diogelwch yw: Mrs Rhiannon
James

Cyflwyniad

Mae Ysgol Llan-y-pwll yn deall pwysigrwydd rheolaeth dda ar iechyd a diogelwch
ac mae wedi ymrwymo i sicrhau cydymffurfiaeth ar bob lefel & deddfwriaeth iechyd a
diogelwch.

Bydd y Pennaeth, Mrs hRiannon James yn cynnal amgylchedd gwaith diogel ac iach
yn Ysgol Llan-y-pwll i’r holl staff, disgyblion ac ymwelwyr.

Am y rhesymau hyn, lluniwyd y Polisi lechyd a Diogelwch hwn sydd yn cynnwys y
wybodaeth sydd ei hangen i roi sylw i'r ddeddfwriaeth berthnasol ac arferion rheoli
da cydnabyddedig.

Mae’r polisi hwn yn cynnwys y datganiad iechyd a diogelwch, y drefniadaeth a'r

trefniadau sydd eu hangen i reoli pob agwedd ar weithrediadau’r ysgol ar y safle ac
oddi ar y safle.

Datganiad Polisi

Hwn yw polisi iechyd a diogelwch Ysgol Llan-y-pwll sydd i'w ddarllen ar y cyd a
pholisiau iechyd a diogelwch Cyngor Bwrdeistref Sirol Wrecsam.

Mae’r corff llywodraethu wedi ymrwymo i sicrhau safon uchel o iechyd, diogelwch a
lles i’r holl staff, disgyblion, ymwelwyr a chontractwyr, drwy sicrhau’r canlynol:

e Amgylchedd iach a diogel ym mhob rhan o’r ysgol.
e Trefniadau i sicrhau na fydd unrhyw berson yn profi effaith niweidiol o arferion
gweithio anniogel, eitemau anniogel, sylweddau anniogel neu gyfarpar

anniogel a ddefnyddir yn yr ysgol.

e Darparu a lledaenu gwybodaeth iechyd a diogelwch a geir oddi wrth yr
Awdurdod Lleol ac o ffynonellau eraill.

Darparu hyfforddiant iechyd a diogelwch digonol i’r holl gyflogeion yn 6l yr
angen.

Mynedfeydd ac allanfeydd diogel.
Cyfleusterau lles digonol i'r holl staff.

Gweithdrefnau ar gyfer argyfyngau fel tan, cymorth cyntaf a digwyddiadau
eraill cysylltiedig a’r ysgol.

Monitro safonau iechyd a diogelwch yn yr ysgol, yn ogystal ag adolygu
ystadegau am ddamweiniau a damweiniau a fu bron a digwydd.

Mynediad at help arbenigol mewn perthynas & materion iechyd a diogelwch
(Awdurdod Lleol).

Anogaeth i staff gymryd rhan mewn hyrwyddo safonau iechyd a diogelwch yn
yr ysgol (hyrwyddo ymgynghori ar y cyd).

Bydd y polisi hwn yn cael ei adolygu a’i ddiweddaru fel y bo’n briodol.

Trefniadaeth a Chyfrifoldebau

Cyrff LIywodraethu Ysgol

Mae cyfrifoldebau gan Gyrff Llywodraethu ysgolion ar gyfer amddiffyn iechyd a
diogelwch staff, disgyblion ac ymwelwyr, fel a ganlyn:

Cymryd pob mesur rhesymol o fewn eu gallu i sicrhau bod mangre’r ysgol yn
ddiogel ac nad yw'n peryglu iechyd a diogelwch staff, disgyblion ac ymwelwyr.

Derbyn eu cyfrifoldebau a chyflawni gofynion Deddf lechyd a Diogelwch yn y
Gwaith etc. 1974 a gofynion perthnasol eraill mewn deddfwriaeth a
gyflwynwyd drwy Ddeddfau, Rheoliadau neu Ganllawiau, hyd y gellir yn
rhesymol.

Cynorthwyo'r Pennaeth i lunio a gweithredu Polisi lechyd a Diogelwch
effeithiol, yn cynnwys trefniadau sefydliadol a dogfennau gweithdrefnol ar
gyfer gweithgareddau gwaith.

Adolygu’r trefniadau iechyd a diogelwch o fewn yr ysgol yn rheolaidd er mwyn
sicrhau bod y strwythurau sefydliadol yn effeithiol ac yn cwrdd ag anghenion

yr ysgol.

Cytuno &’r Pennaeth ar bolisi ar gyfer ariannu materion iechyd a diogelwch y
mae’r ysgol yn gyfrifol amdanynt, a hysbysu’r cyngor am yr holl faterion
iechyd a diogelwch na ellir eu datrys am resymau ariannol neu resymau eraill,
pa un a yw'r ysgol yn gyfrifol amdanynt neu beidio.

e Bod yn ymwybodol o ddeddfwriaeth, codau ymarfer a chanllawiau ar
ddiogelwch a’r defnydd ohonynt a’r gydymffurfiaeth & nhw yn yr ysgol.

e Derbyn copiau o adroddiadau iechyd a diogelwch gan y Pennaeth neu staff
ysgol gan nodir camau sydd i'w cymryd i gyflawni'r argymhellion neu’r

gofynion.

e Helpu i reoli'r ysgol er mwyn sicrhau bod holl staff yr ysgol yn cyflawni eu
cyfrifoldebau a dyletswyddau mewn perthynas ag iechyd a diogelwch.

e Sicrhau bod yr hyfforddiant priodol yn cael ei roi i hysbysu ac addysgu
rheolwyr a staff yr ysgol am eu cyfrifoldebau a dyletswyddau mewn perthynas
ag iechyd a diogelwch.

Cydgysylltwyr lechyd a Diogelwch

Y cydgysyllitwyr iechyd a diogelwch i Ysgol Llan-y-pwll : Carrie Harper a Rebecca
Martin

ROl y Pennaeth Mrs Rhiannon James yn Ysgol Llan-y-pwll yw cydymffurfio &
pholisiau’r Awdurdod Lleol mewn perthynas & chyfrifoldebau a ddirprwywyd iddo, a
pharatoi a gweithredu gweithdrefnau iechyd a diogelwch ar gyfer y meysydd sydd
dan ei reolaeth.

Mae’r Pennaeth Mrs Rhiannon James yn gyfrifol am reoli'r ysgol o ddydd i ddydd, yn
cynnwys agweddau ar reoli iechyd a diogelwch fel rheoli risg, sy’n cynnwys
egwyddorion asesu risg, atal damweiniau, rhagofalon tan, darparu swyddogion
cymorth cyntaf, etc. Mae’r dyletswyddau a chyfrifoldebau wedi’u diffinio fel a ganlyn:

e Casglu gwybodaeth a gweithredu ar lefel leol y polisi/canllawiau a
gweithdrefnau iechyd a diogelwch cyfredol a luniwyd gan yr Awdurdod Lleol
(e.e. y gofyniad i gyflawni asesiadau risg ar gyfer gweithgareddau ysgol yn
unol & Rheoliadau Rheoli lechyd a Diogelwch 1999).

e Sicrhau bod staff ac eraill yn cael gwybodaeth, cyfarwyddyd a hyfforddiant
priodol lle bo angen mewn perthynas ag iechyd a diogelwch, a’'u bod yn
gweithredu gweithdrefnau Gweithio ar lefel leol.

e Sicrhau bod adnoddau digonol (arian, amser) ar gael ar gyfer materion iechyd
a diogelwch ar lefel leol (drwy gydgysylitu & Chorff LIywodraethu yr ysgol sydd
a chyfrifoldeb dros gyllidebau a ddirprwywyd i'r ysgol).

e Sefydlu gweithdrefnau o fewn yr ysgol ar gyfer cofnodi peryglon iechyd a
diogelwch, sydd yn nodi'n glir y camau sydd i'w cymryd i gysylltu &’r corff
priodol (e.e. Gwasanaethau Eiddo) i gael gwaith adfer.

e Sicrhau bod staff yr ysgol yn cydymffurfio & gweithdrefnau ar gyfer hysbysu
am ddamweiniau a digwyddiadau treisgar a bod cofnod a hysbysiad yn cael ei
wneud o bob damwain pryd bynnag y bo angen yn unol & gweithdrefn yr

Awdurdod Lleol, er mwyn cydymffurfio & gofynion statudol. (Cedwir y
dogfennau hyn yn swyddfa’r Pennaeth.)

e Sicrhau darpariaeth ddigonol ar gyfer cymorth cyntaf; y nifer o swyddogion
cymorth cyntaf hyfforddedig sydd wedi'i argymell, personau penodedig,
blychau a chyflenwadau cymorth cyntaf, etc. yn unol & chanllawiau’r
Awdurdod Lleol, ac er mwyn cydymffurfio & Rheoliadau lechyd a Diogelwch
(Cymorth Cyntaf) 1981. Dangosir enwau’r swyddogion cymorth cyntaf a
enwebwyd yn y ddwy adran.

e Sefydlu gweithdrefnau ar gyfer gadael mewn argyfwng ar lefel leol, gan
sicrhau bod pawb sy’'n gysylltiedig (staff, disgyblion, ac ymwelwyr) yn cael y
wybodaeth a’r cyfarwyddyd priodol.

e Sicrhau bod yr holl offer diffodd tan yn eu lle a’'u bod yn cael eu harchwilio a'u
profi fel y bo’n briodol a bod driliau tan yn cael eu cynnal yn rheolaidd (o leiaf
unwaith y tymor), a bod data yn cael eu cofnodi mewn llyfr log tan.

e Sefydlu gweithdrefnau monitro i sicrhau cydymffurfiaeth ar bob lefel (holl staff
yr ysgol, disgyblion) & pholisiau, gweithdrefnau a chyfarwyddyd yr Awdurdod
Lleol a gweithdrefnau iechyd a diogelwch lleol ar gyfer safle’r ysgol.

e Sicrhau bod materion iechyd a diogelwch yn cael eu trafod yng nghyfarfodydd
Llywodraethwyr yr Ysgol a bod camau priodol yn cael eu cymryd mewn
perthynas & sicrhau cydymffurfio parhaus & pholisiau, gweithdrefnau a
chyfarwyddyd yr Awdurdod Lleol.

e Gofyn am gyngor ar iechyd a diogelwch gan weithwyr iechyd a diogelwch
proffesiynol os bydd meysydd sy’n peri pryder mawr, lle mae angen rhywfaint
o arbenigedd i sicrhau na fydd staff ac eraill yn wynebu risg.

e Sicrhau bod yr holl gontractwyr ar y safle yn cydgysylltu &’r Pennaeth ac yn
dilyn canllawiau’r Awdurdod a’r Awdurdod Lleol ar Reoli Contractwyr.

e Sicrhau bod y Pennaeth Mrs Rhiannon James a/neu’r Swyddog lechyd a
Diogelwch a enwebwyd yn cymryd rhan mewn cyrsiau iechyd a diogelwch a
drefnir gan yr Awdurdod Lleol.

Staff Gweinyddol / Rheolwr Busnes yr Ysgol

Mae staff gweinyddol (yn cynnwys staff sy’'n delio ag arian cinio) yn gyfrifol am
weithredu gweithdrefnau gweithio diogel mewn perthynas &'u gweithgareddau yn
Ysgol Llan-y-pwll a ddylai fod yn gyson a pholisiau, gweithdrefnau a chyfarwyddyd yr
Awdurdod Lleol fel y bo’n briodol a hefyd & gweithdrefnau iechyd a diogelwch yr

ysgol.
Gofalwr

Mae’r gofalwr, Gwynfor Roberts yn gyfrifol am sicrhau ei fod yn dilyn arferion
gweithio diogel mewn perthynas &'i weithgareddau yn Ysgol Llan-y-pwll a’i
chyffiniau a’i fod yn cydymffurfio & pholisiau, gweithdrefnau a chyfarwyddyd yr
Awdurdod Lleol fel y bo’n briodol.

Sylwer: Mae maes gweithgareddau’r gofalwr yn eithaf eang yn gyffredinol ac mewn
rhai achosion byddai methu a dilyn arferion gweithio diogel yn gallu effeithio ar bawb
sydd ar safle’r ysgol.

Mae gweithgareddau gwaith, yn cynnwys newid ffitiadau golau, gwaith cynnal y tu
mewn a’r tu allan, llafur cyffredinol, diogelwch eiddo, symud dodrefn, etc. yn
weithgareddau sy’n cynnwys elfen o risg a dylid cymryd mesurau rheoledig priodol i
leihau risg a sicrhau bod staff, disgyblion ac ymwelwyr &’r ysgol yn ddiogel ac nad
ydynt yn wynebu risg.

Cyffredinol
Mae’r polisi hwn yn cynnwys yr agweddau ar bolisi iechyd a diogelwch yr Awdurdod

Lleol sy’'n berthnasol i'r ysgol. Fodd bynnag, dylai gofynion polisi’r Awdurdod Lleol
gael eu hystyried yn ofynion sylfaenol.

Ar 0l cynnal proses ymgynghori ar y cyd yr ysgol, a fydd yn cynnwys Illywodraethwyr
yr ysgol, y pennaeth, staff yr ysgol a/neu gynrychiolwyr diogelwch undebau llafur
a/neu gynrychiolwyr staff, bydd y corff llywodraethu neu is-bwyllgor o lywodraethwyr
yn cadarnhau’r polisi.

Mae’r polisi yn ymdrin &’r materion hynny y mae gan yr ysgol reolaeth drostynt, ac yn

cynnwys materion lleol fel symudiadau traffig, darparu cymorth cyntaf, a
gweithdrefnau argyfwng.

Disgyblion
Bydd yr holl ddisgyblion yn gyfrifol am y canlynol:

e Cydymffurfio a rheolau a gweithdrefnau’r ysgol ac unrhyw gyfarwyddiadau a
roddir mewn argyfwng.

e Gofalu’'n rhesymol amdanyn nhw eu hunain ac eraill.

e Cydweithredu ag athrawon dosbarth a staff eraill yr ysgol.

e Defnyddio cyfarpar a sylweddau yn unol & chyfarwyddiadau.

e Cadw at safonau gwisg sy’n gyson a gofynion o ran iechyd a hylendid.

e Peidio & chamddefnyddio dim sydd wedi’i ddarparu i gwrdd & gofynion
diogelwch neu dan.

e Hysbysu eu hathro/Pennaeth am unrhyw beth maent yn credu ei fod yn
niweidiol neu beryglus.

Trefniadau

Rhaid i’r corff llywodraethu gynllunio er mwyn i’r ysgol allu gweithredu polisi iechyd a
diogelwch drwy bennu amcanion diogelwch a safonau perfformiad i'w ysgol.

Mae’r canlynol yn rhestr o drefniadau y bydd llywodraethwyr Ysgol Llan-y-pwll yn eu
gweithredu er mwyn sicrhau iechyd, diogelwch a lles yr holl staff, disgyblion,
contractwyr ac ymwelwyr hyd y gellir yn rhesymol.

Hysbysu am Ddamweiniau

Bydd yr ysgol yn sicrhau hysbysu am yr holl ddamweiniau, achosion o afiechyd a
digwyddiadau peryglus yn unol & gweithdrefn Hysbysu am Ddamweiniau yr
Awdurdod Lleol.

Rhoi Meddyginiaeth

Bydd yr ysgol yn cydymffurfio’n llwyr & pholisi/cyfarwyddyd yr Awdurdod Lleol ar Roi
Meddyginiaeth. Dim ond os bydd y ffurflen cydsyniad rhieni wedi’i llenwi y bydd
meddyginiaeth yn cael ei rhoi. Rhoddir y feddyginiaeth gan un aelod o staff a
enwebwyd ar gyfer pob disgybl a chedwir cofnodion priodol.

Dim ond yn ystod amser ysgol y rhoddir meddyginiaethau wedi iddynt gael eu
rhagnodi gan feddyg teulu’r plentyn neu weithiwr meddygol proffesiynol arall. Cedwir
meddyginiaethau mewn cwpwrdd dan glo yn swyddfa’r ysgol.

Yr unig eithriadau i hyn yw meddyginiaeth asthma (yn dilyn trafodaeth & rhieni) y
gellir ei chadw mewn lleoliadau priodol, allan o gyrraedd disgyblion eraill, fel y bo’n
briodol.

Rhoddir y nifer lleiaf posibl o ddosau yn ystod y diwrnod ysgol, e.e. cwrs o
wrthfiotigau lle mae angen pedwar dos y diwrnod - dim ond un dos (ar amser cinio)
y bydd angen ei roi yn yr ysgol fel arfer.

Diffygion Adeiladau / Mangreoedd

Bydd yr ysgol yn sicrhau bod arolygiadau ffurfiol o adeiladau a mangreoedd (yn
cynnwys waliau a ffensys) yn cael eu cynnal yn rheolaidd a bod cofnodion o
ddiffygion yn cael eu cadw a rhaglen o fesurau adfer yn cael ei llunio.

Hysbysir y gofalwr neu swyddfa’r ysgol am bob diffyg a bydd log electronig yn cael ei
lenwi a’i fonitro.

Materion Penodol yn Galw am Sylw

Bydd Ysgol Llan-y-pwll yn sicrhau bod yr holl risiau a thramwyfeydd (lloriau caled a
glaswellt) yn cael eu cadw mewn cyflwr diogel.

Cynhelir arolygiadau o safle’r ysgol yn rheolaidd (nodir diffygion a chymerir mesurau
adfer). Bydd materion fel gorlifiadau / lloriau gwlyb / ceblau sy’n rhedeg ar draws
tramwyfa etc. yn cael eu nodi a'u cywiro.

Mewn rhaglenni cynnal a chadw, rhaid sicrhau goleuadau o safon ddigonol ar risiau
y tu mewn a’r tu allan etc.

Bydd trefniadau wedi’'u gwneud ar gyfer trin tramwyfeydd i gerddwyr pan fydd rhew,
eira, dail, dwr wyneb etc. yn creu risg o lithro. Bydd yr Awdurdod Lleol yn monitro
cydymffurfiaeth & hyn.

Glanhau a Defnyddio Sylweddau Peryglus i lechyd

Bydd y Pennaeth a’r gofalwr (gyda chymorth priodol gan reolwyr uwch) yn cwblhau
asesiad COSHH ar gyfer yr holl sylweddau peryglus a ddefnyddir ar safle’r ysgol.

Bydd y gweithdrefnau a mesurau rheoli cysylltiedig yn cael eu gweithredu a’'u
gorfodi.

Bydd yr ysgol yn sicrhau mai dim ond deunyddiau glanhau cymeradwyedig a gaiff eu
defnyddio ac y bydd mangreoedd yn cael eu cadw mewn cyflwr glan a glanwaith.
Bydd yr holl ddeunyddiau glanhau yn cael eu storio dan glo.

Contractwyr

Bydd Ysgol Llan-y-pwll yn sicrhau bod yr holl waith ar raddfa fach a gomisiynir gan yr
ysgol neu fel arall yn cael ei fonitro a’i gyflawni drwy ymgysylltu &’r contractwyr er
mwyn sicrhau diogelwch.

Bydd yr ysgol yn cyfeirio unrhyw broblemau sy’n ymwneud ag iechyd a diogelwch i
sylw Swyddog Diogelwch yr Awdurdod Lleol.

Ymgymerir & gwaith ar raddfa fawr o dan reolaeth yr Adran Gwasanaethau Eiddo.
Bydd yr Awdurdod Lleol yn monitro cydymffurfiaeth.
Dylunio a Thechnoleg

Bydd yr ysgol yn dal argraffiad cyfredol o "Make It Safe" (NAAIDT) ac yn sicrhau
cydymffurfiaeth Iwyr &’r ddogfen, os yw’n briodol.

Cyfarpar Sgrin Arddangos

Bydd yr ysgol yn sicrhau cydymffurfiaeth Iwyr a chanllawiau Cyngor Bwrdeistref Sirol
Wrecsam.

Ar gyfer aelodau staff sydd & swyddi wrth ddesg, dilynir gweithdrefn y Cyngor ar
gyfer cynnal hunanasesiadau blynyddol o weithfannau.

Ar gyfer aelodau staff y darperir dyfeisiau cludadwy iddynt (e.e. gliniaduron, llechi),
rhoddir canllawiau cyfredol y Cyngor ar eu defnyddio i'r staff.

Trydan

Bydd yr ysgol yn cydymffurfio & pholisi lechyd a Diogelwch yr Awdurdod Lleol ar
Drydan yn y Gweithle a bydd yn monitro cydymffurfiaeth yn rheolaidd.

Bydd yr ysgol yn sicrhau mai dim ond cyfarpar "cymeradwyedig" a ddefnyddir ac y
bydd person cymwys yn cyflawni’'r holl waith cynnal ac atgyweirio.

Argyfyngau

Mae cynllun argyfyngau gan Ysgol Llan-y-pwill. Gall digwyddiad argyfwng fod yn un
sy’n golygu bygythiad sylweddol, difrod, neu niwed i eiddo ac unigolion, a gall arwain
at effeithiau hirdymor ar ddisgyblion, staff, lywodraethwyr a rhieni.

Mae’r canlynol yn enghreifftiau o ddigwyddiadau argyfwng, a all effeithio ar yr ysgol a
galw am weithredu’r cynllun argyfyngau.

e Damwain ddifrifol yn cynnwys plant a/neu bersonél yr ysgol, ar y safle neu
oddi arno.

e Ymosodiad terfysgol neu dresmaswr treisgar ym mangre’r ysgol neu ei
chyffiniau.

e Rhyddhau sylwedd cemegol neu wenwynig ar y safle neu oddi arno.
e Ymosodiad a drylliau/arfau.

Dal Bysedd mewn Drysau a Gatiau

Cynhelir asesiad risg o'r holl ddrysau a gatiau yn yr ysgol a rhoddir mesurau
diogelwch priodol ar waith yn 6l yr angen.

Diogelwch Tan a Gadael yr Adeilad

Bydd yr ysgol yn sicrhau bod person cymwys (Gwasanaethau Eiddo) wedi cwblhau
Asesiad Risg Diogelwch Tan ar gyfer yr ysgol gyfan.

Bydd yr ysgol yn gweithredu i ddatrys unrhyw ddiffygion a nodir yn yr Asesiad Risg.
Bydd yr ysgol yn sicrhau cydymffurfiaeth &'r gofynion canlynol:

e Cynnal driliau tan bob tymor yn unol & chanllawiau’r Awdurdod Lleol.

e Arwyddion priodol wrth allanfeydd tan.

e Gosod cynlluniau yn dangos llwybrau ymadael wrth ddrws pob ystafell
ddosbarth.

e Hysbysu’r Llywodraethwyr am amseroedd ymadael ac unrhyw
ystyriaethau sy’n codi.

e Archwilio diffoddwyr tan yn flynyddol.
e Profi goleuadau argyfwng yn rheolaidd.

Cymorth Cyntaf

Bydd yr ysgol yn sicrhau bod Cymorth Cyntaf yn cael ei ddarparu yn unol a
chanllawiau’r Awdurdod Lleol, gan gynnwys nifer y Swyddogion Cymorth Cyntaf /
Personau Penodedig Ardystiedig etc.

Eir & bocsys cymorth cyntaf cludadwy ar dripiau addysgol.

Dodrefn / Cyfarpar

Bydd Ysgol Llan-y-pwll yn sicrhau bod yr holl ddodrefn newydd yn cael ei brynu drwy
ymgynghori & staff Gwasanaeth Cefnogi yr Awdurdod Lleol er mwyn sicrhau
cydymffurfiaeth &'r Safonau Prydeinig perthnasol etc.

Bydd yr ysgol yn sicrhau bod archwiliadau ffurfiol yn cael eu cynnal o gyflwr dodrefn /
cyfarpar ac y bydd unrhyw ddiffygion a geir yn cael eu cywiro neu y rhoddir y gorau i
ddefnyddio’r dodrefn /cyfarpar.

Nwy LPG (Bwyleri Nwy sy'n cael eu Gweithio & Llaw)

Bydd yr ysgol yn sicrhau, os bydd y fflam yn methu, na fydd y glanhawr / gofalwr yn
ceisio ei hailgynnau, ond y bydd y mater yn cael ei gyfeirio i sylw'r Adran
Gwasanaethau Eiddo / Peiriannydd Nwy Cymwys.

Bydd yr ysgol yn sicrhau bod yr holl offer nwy yn cael eu harchwilio’n rheolaidd gan
beiriannydd cymwys yn unol & pholisiau’r Awdurdod Lleol. Bydd yr ysgol yn sicrhau
bod cyfarwyddiadau clir wedi'u rhoi am y gweithdrefnau sydd i'w dilyn os bydd nwy
yn gollwng (gweithdrefnau gadael yr adeilad fel arfer).

Gwydrau ffenestri, drysau etc.

Trefnir arolwg / asesiad risg o wydrau ffenestri, drysau etc. drwy gydweithio a’r
Awdurdod Lleol a bydd yr Adran Gwasanaethau Eiddo yn rhoi rhaglen ar waith i
ddelio & hyn. Bydd yr ysgol (drwy gydgysylltu &r Awdurdod Lleol) yn rhoi sylw i
unrhyw ddiffygion a nodir.

Arwynebau Poeth (Rheiddiaduron, gwresogyddion, peipiau etc.)

Cynhelir asesiad risg o’r holl arwynebau poeth yn unol &'r Asesiad Risg Enghreifftiol
a rhoddir mesurau diogelwch priodol ar waith yn 6l yr angen.

Gwresogi Annigonol

Bydd yr ysgol yn sicrhau cydymffurfiaeth & gofynion tymheredd ac awyru yn unol a
Rheoliadau Addysg (Mangre Ysgol) 1999 a deddfwriaeth berthnasol arall.

Diogelwch / Hylendid Ceginau

Bydd yr ysgol yn sicrhau cydgysylltu agos &'r Goruchwylwyr Arlwyo Ardal a'r
Gwasanaeth Prydau Ysgol a bydd y Cogydd Cyfrifol yn sicrhau bod y ceginau’'n cael
eu cadw mewn cyflwr diogel a glanwaith.

Legionella

Mae HSL/ Hertel yn darparu cyngor ac wedi helpu i baratoi asesiad risg Legionella
yr ysgol ac maent hefyd yn samplu dwr yn unol &'r asesiad risg.

Codi a Chario

Bydd yr ysgol yn sicrhau bod asesiadau risg yn cael eu cynnal mewn unrhyw
feysydd problemus (mewn perthynas & Chodi a Chario) a bod mesurau rheoli priodol
yn cael eu rhoi ar waith. Gellir cael cyngor pellach ar y mater hwn gan y Swyddog
Diogelwch ac yn yr Asesiad Risg enghreifftiol i ysgolion cynradd.

Bydd yr Awdurdod Lleol yn trefnu hyfforddiant rheolaidd i ofalwyr / glanhawyr mewn
perthynas ag arferion codi a chario diogel.

Bydd yr ysgol yn sicrhau bod Cynllun Gofal / Cynllun Gweithredu Unigol wedi’i
wneud a fydd yn cynnwys asesiad risg manwl ar gyfer symud a lleoli disgyblion a
bod yr holl fesurau rheoli angenrheidiol ar waith.

Y Tu Allan i Oriau Ysgol

Bydd yr ysgol yn sicrhau bod y fangre yn ddiogel i'w llogi y tu allan i oriau ysgol a
bod y mesurau diogelwch angenrheidiol wedi’u rhoi ar waith.

Ymweliadau y Tu Allan i’r Ysgol

Bydd yr ysgol yn sicrhau cydymffurfiaeth Ilwyr &'r holl ofynion yn y ddogfen
“Ymweliadau a Siwrneiau Addysgol” a bydd y wybodaeth hon yn cael ei dwyn i sylw’r
holl staff perthnasol.

Addysg Gorfforol

Bydd yr ysgol yn sicrhau bod yr holl weithgareddau Addysg Gorfforol yn
cydymffurfio'n llwyr &’r safonau yn yr argraffiad cyfredol o ddogfen BAALPE
(Cymdeithas Ymgynghorwyr a Darlithwyr Addysg Gorfforol Prydain) Safe Practice in
Physical Education Guidance (argraffiad y mileniwm) a bod hyn yn cael ei ddwyn i
sylw’r holl staff.

Mae’r safonau hyn yn rhai cyffredinol a bydd yr ysgol yn sicrhau bod yr amodau ar y
safle yn cael eu cymryd i ystyriaeth yn ystod proses yr Asesiad Risg.

Offer Meysydd Chwarae

Rhaid cynnal yr holl offer meysydd chwarae at y Safonau Prydeinig perthnasol a
rhaid iddynt gael eu cymeradwyo gan yr Awdurdod Lleol.

Rhaid rhoi cynllun cynnal a chadw ar waith i sicrhau bod offer yn cael eu cadw mewn
cyflwr diogel a defnyddiol.

Bydd offer meysydd chwarae a’r defnydd ohonynt yn cael eu goruchwylio yn ystod yr
holl egwyliau yn ystod y diwrnod ysgol.

Os defnyddir yr offer yn ystod amser gwersi, rhaid goruchwylio hyn.

Bydd penderfyniad yn cael ei wneud, ei gofnodi a’i orfodi os bydd tywydd garw
(gwlyb/rhewllyd) yn peri bod yr offer yn anniogel i'w defnyddio ar ddiwrnod penodol.

Goruchwyliaeth ar Feysydd Chwarae

Cedwir lefelau priodol o oruchwyliaeth ar feysydd chwarae yn unol &'r asesiad risg ar
gyfer meysydd chwarae.

Aelodau Staff Beichiog / Mamau sy’n Bwydo ar y Fron

Bydd yr ysgol yn sicrhau, os bydd cyflogai yn hysbysu’r Pennaeth ei bod yn feichiog
neu’n cael triniaeth ffrwythloni in vitro, y bydd asesiad risg beichiogrwydd llawn yn
cael ei gynnal a’r mesurau rheoli angenrheidiol yn cael eu rhoi ar waith.

Asesu Risg

Bydd yr ysgol yn cadw set gynhwysfawr o asesiadau risg a fydd yn cwmpasu
gweithgareddau seiliedig ar y cwricwlwm yn yr ysgol; ymweliadau ysgol a rhedeg
adeilad a thiroedd yr ysgol.

Bydd pob un o’r rhain ar gael ar weinydd canolog yr ysgol i'w gweld gan staff fel y
bo’r angen.

Bydd y tim rheoli yn cymryd camau i sicrhau bod aelodau staff perthnasol yn cael eu
hysbysu am yr asesiadau risg sy'n berthnasol i'w rél a bydd yn monitro
cydymffurfiaeth & mesurau rheoli sydd wedi’'u pennu yn yr asesiadau risg.

Adolygir yr holl asesiadau risg yn flynyddol (ac eithrio asesiadau risg ar gyfer tripiau
ysgol a ddylai gael eu hadolygu bob tro y bydd trip yn digwydd).

Llithro, Baglu a Syrthio

Cynhaliwyd asesiad risg o’r posibilrwydd o lithro, baglu a syrthio yn yr ysgol a
rhoddwyd mesurau rheoli priodol ar waith. Mae hyn yn cynnwys gweithdrefnau ar
gyfer mopio lloriau, matiau llawr sugno ger mynedfeydd ac arolygiadau rheolaidd i
ganfod peryglon.

Eira a Rhew

Lluniwyd cynllun yn amlinellu’r prif lwybrau i gerddwyr y bydd staff y safle yn
ymdrechu i'w cadw’n agored yn ystod cyfnodau o eira a rhew.

Os bydd yn amhosibl cadw’r llwybrau hyn yn glir, hysbysir y Pennaeth am hyn ar
unwaith a bydd y wybodaeth hon yn cyfrannu at unrhyw benderfyniad i gau’r ysgol.
Straen yn y Gwaith

Bydd ysgolion yn cydymffurfio &r cyngor a’r canllawiau sydd yn y pecyn a
gynhyrchwyd gan yr Awdurdod Lleol. Dylid cyfeirio unrhyw broblemau penodol
ynghylch straen i sylw'r Gwasanaeth Adnoddau Dynol.

Goruchwylio Disgyblion

Bydd yr holl aelodau staff yn hyrwyddo ymddygiad synhwyrol, diogel ymysg
disgyblion.

Bydd unrhyw ymddygiad peryglus ar ran disgyblion yn cael sylw a chymerir camau
yn ei gylch o dan reolau’r ysgol.

Ni chaniateir i ddisgyblion ddod i mewn i ystafelloedd dosbarth nac aros ynddynt heb
oruchwyliaeth gan oedolion.

Bydd mynediad i ystafelloedd cotiau a thoiledau yn cael ei oruchwylio mewn ffordd
briodol ar adegau prysur.

Diogelwch yn yr Haul

Mae’r ysgol yn darparu nifer o fannau cysgodol i blant chwarae ynddynt neu eu
defnyddio yn ystod gweithgareddau awyr agored ar ddiwrnodau heulog iawn. Anogir
plant i wisgo capiau/hetiau yn ystod chwarae/gweithgareddau yn yr awyr agored.
Atgoffir rhieni i sicrhau bod eli haul wedi'i daenu cyn i blant ddod i’r ysgol yn y bore,

yn enwedig yn ystod y misoedd cynhesaf ac, os oes modd, dylai fod yn eli haul nad
oes angen ei daenu ond unwaith y diwrnod.

Caiff plant ddod ag eli haul i’'r ysgol a’i aildaenu eu hunain.

Os bydd angen cymorth ar y plentyn, darperir hyn gan aelod staff ym mhresenoldeb
aelod staff arall, o dan ein polisi diogelu.

Os bydd unrhyw aelod staff yn gwrthod cais am gymorth o’r fath, bydd yn hysbysu’r
Pennaeth am y penderfyniad hwnnw fel y gellir gwneud trefniadau eraill priodol.

Gwyddoniaeth

Rhaid i'r ysgol sicrhau aelodaeth lawn o CLEAPSS a’i bod yn cael pob diweddariad
o wybodaeth ganddo, yn unol & pholisi’r Awdurdod Lleol. Rhaid i'r ysgol sicrhau ei
bod yn glynu wrth y safonau sydd wedi’'u nodi yng nghanllawiau ASE "Be Safe".

Os bydd mater iechyd a diogelwch yn codi, dylai’r ysgol ei gyfeirio i sylw'r Awdurdod
Lleol neu’r Swyddog Diogelwch.

Ysmygu

Ni chaniateir ysmygu ar dir yr ysgol.

Nofio

Rhaid i’r ysgol sicrhau ei bod yn cael copi o'r Asesiad Risg ar gyfer disgyblion sy’n

mynd i'r pwll nofio lleol gan reolwr y pwll hwnnw a bod yr holl staff perthnasol yn
ymwybodol o’'r rhaniad cyfrifoldebau rhwng staff yr ysgol a staff y pwll nofio.

Traffig ar Safleoedd Ysgol

Rhaid i'r ysgol gydymffurfio & gofynion Polisi’r Awdurdod Lleol a llunio asesiad risg
penodol ar reoli’r traffig ar safle’r ysgol.

Rhaid i'r ysgol sicrhau mai un elfen bwysig ym mholisi’r ysgol yw rhyngwyneb diogel
rhwng traffig cerbydau a cherddwyr.

Hyfforddiant

Bydd Anghenion Hyfforddi lechyd a Diogelwch yn cael eu hasesu yn rhan o
adolygiad blynyddol yr unigolion.

Gellir nodi anghenion hyfforddi hefyd yn rhan o broses asesu risg.
Trais yn y Gwaith / Gweithio Unigol

Bydd yr ysgol yn sicrhau bod y wybodaeth sydd mholisi’r Awdurdod “Trais yn y
Gwaith” yn cael ei dilyn a’i dwyn i sylw’r holl gyflogeion.

Cwblhawyd asesiad risg ar gyfer trais yn y gwaith a gweithio unigol — mae polisiau a
gweithdrefnau ar wahan ar gyfer hyn.

Gwirfoddolwyr

Bydd yr ysgol yn sicrhau diogelwch yr holl wirfoddolwyr ar y safle ac, os bydd
gwirfoddolwyr yn goruchwylio disgyblion, bydd gofyn gwneud gwiriadau cofnodion
troseddol ar eu cyfer.

Gweithio ar Uchder

Rhaid i'r ysgol sicrhau bod asesiad risg manwl yn cael ei gwblhau ar gyfer yr holl
bersonau sy’'n gweithio ar lefel uwch na'’r llawr a bod mesurau rheoli priodol wedi’u
cymryd.

Cedwir cofnodion priodol a systemau gweithio diogel yn y ffeil gweithio ar uchder.

Bydd holl staff y safle/gofalwyr sy’n gweithio ar uchder wedi dilyn cwrs hyfforddi
hanner diwrnod.

Bydd yr holl staff addysgu a staff eraill sy’n helpu i osod byrddau arddangos yn yr
ysgol wedi cael hyfforddiant mewnol priodol ac wedi’'u hysbysu bod rhaid iddynt
wneud y canlynol:

e Defnyddio offer priodol i gael mynediad — ysgolion bach, stolion cicio etc.

e Gwisgo esgidiau fflat wrth osod byrddau arddangos.

e Peidio & dringo ar ben dodrefn i osod byrddau arddangos.

Lle mae angen cael mynediad ar lefel uchel, e.e. i newid bylbiau golau mewn
neuaddau aml-bwrpas, dylai’r ysgol gysylltu &r Adran Gwasanaethau Eiddo a fydd
yn trefnu i staff cymwys wneud y gwaith sydd ei angen.

Pobl Ifanc / Profiad Gwaith

Lle mae’r ysgol wedi trefnu lleoliad profiad gwaith, rhaid i Asesiad Risg penodol gael
ei gwblhau gan y cyflogwr sy’n cynnig y lleoliad gwaith, a rhaid nodi peryglon i'r
unigolyn a rhoi mesurau ar waith i reoli risg.

Rhaid trefnu i gopiau o’'r asesiad risg fod ar gael ar gais i riant neu ofalwr y person
ifanc.

Alcohol a Chyffuriau
Mae’r defnydd o gyffuriau neu alcohol yn gallu effeithio’n sylweddol ar allu unigolyn i
weithio’n ddiogel. Mae cyffuriau ac alcohol yn effeithio ar allu rhywun i ganfod

peryglon ac yn amharu ar farn wrth ryngweithio & pheryglon.

Gall hyn arwain at greu risgiau sylweddol sy’'n effeithio nid yn unig ar yr un sy'n
defnyddio cyffuriau/alcohol, ond hefyd ar ei gydweithwyr ac eraill.

Polisi Cyngor Bwrdeistref Sirol Wrecsam yw na fydd rhywun y gwyddys neu yr
ambheuir ei fod o dan ddylanwad alcohol a/neu gyffuriau yn cael gweithio.

Os ceir bod rhywun wedi ymbresenoli i weithio o dan ddylanwad alcohol neu
gyffuriau, gall fod yn agored i gamau disgyblu.

